1st draft, October 2011

ՀԱՄԱՁԱՅՆԱԳԻՐ

ՀԱՅԱՍՏԱՆԻ ՀԱՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՄԻԳՐԱՑԻՈՆ ՔԱՂԱՔԱԿԱՆՈՒԹՅԱՆ ԶԱՐԳԱՑՄԱՆ ՄԻՋԱԶԳԱՅԻՆ ԿԵՆՏՐՈՆԻ (ՄՔԶՄԿ) ՄԻՋև ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՄՔԶՄԿ-ի ԿԱՐԳԱՎԻՃԱԿԻ ՄԱՍԻՆ 
Միգրացիոն քաղաքականության զարգացման միջազգային կենտրոնը (այսուհետ՝ ՄՔԶՄԿ) մի կողմից, և Հայաստանի Հանրապետության Կառավարությունը  (այսուհետ՝ Կառավարություն), մյուս կողմից (երկուսն էլ այսուհետ՝կողմեր)
Հաշվի առնելով Հայաստանի Հանրապետության և ՄՔԶՄԿ միջև միգրացիոն կառավարման համապարփակ մոտեցմանն առնչվող   նախաձեռնությունների համատեղ իրականացման միջոցով երկարատև համագործակցությունը, 
Նկատի ունենալով, որ  Հայաստանի Հանրապետությունը ձգտում է իրականացնել համաձայնեցված ազգային միգրացիոն քաղաքականություն, որն իր մեջ ներառում է երկարաժամկետ լուծումներ գտնելը՝ մի կողմից օտարերկրյալ պետություններում բնակվող Հայաստանի քաղաքացիների համար,  մյուս կողմից` ՀՀ տարածքում բնակվող միգրանտների և փախստականների համար, 
Նկատի ունենալով, որ ՄՔԶՄԿ մասնագիտացված միջազգային կազմակերպություն է, որի իրավասությունը գործընկեր կառավարությունների և կազմակերպությունների հետ համատեղ բազմակողմանի, կայուն և ապագային ուղղված միգրացիայի կառավարումն է,
Ցանկանալով հետագայում ամրապնդել բարեկամական կապերը և տալ պաշտոնական կարգավիճակ միգրացիայի կառավարման ոլորտում Կողմերի միջև համագործակցությանը` գործընկերության և փոխադարձ վստահության ոգով,
Հիմք ընդունելով 1993թ ՄՔԶՄԿ-ի Ստեղծման մասին Համաձայնագիրը հետևյալ փոփոխություններով` 27 մարտի 1996, 26 ապրիլի 1996, 25 հունիսի 2003 և 26 մայիսի 2014 և Միավորված ազգերի կազմակերպության արտոնությունների և անձեռնմխելիությունների մասին կոնվենիցան, 
Սույնով  համաձայնության են գալիս հետևյալի մասին՝
ՀՈԴՎԱԾ  1
ԸՆԴՀԱՆՈՒՐ ԴՐՈՒՅԹՆԵՐ
(1) Սույն Համաձայնագրի նպատակն է սահմանել ՄՔԶՄԿ-ի և նրա անձնակազմի կարգավիճակը, արտոնությունները և անձեռնմխելիությունները Հայաստանի Հանրապետությունում: 
(2)  ՄՔԶՄԿ իրավունք կունենա հիմնել իր ներկայացուցչությունը Հայաստանի Հանրապետությունում և իր գործունեությունը իրականացնելու համար աշխատանքի ընդունել  տեղաբնակ և օտարերկրացի անձնակազմ:
ՀՈԴՎԱԾ 2
ԻՐԱՎԱԲԱՆԱԿԱՆ ԱՆՁԻ ԿԱՐԳԱՎԻՃԱԿ
Հայաստանի Հանրապետությունը ճանաչում է ՄՔԶՄԿ-ի միջազգային իրավավաբանական անձի կարգավիճակը և նրա իրավունակությունը Հայաստանի Հանրապետությունում, մասնավորապես հետևալ իրավասությունը՝ 
ա)
կնքել պայմանագրեր
բ)
ձեռք բերել, տնօրինել և օտարել շարժական և անշարժ գույք,
գ)
դատարանում հանդես գալ որպես հայցվոր և պատասխանող 
ՀՈԴՎԱԾ 3

ՆԵՐԿԱՅԱՑՈՒՑՉՈՒԹՅՈՒՆԸ ԵՎ ՆՐԱ ՇԻՆՈՒԹՅՈՒՆՆԵՐԸ
(1) Շինությունները, արխիվները և բոլոր փաստաթղթերը և նյութերը, որոնք պատկանում են կամ օգտագործվում են ներկայացուցչության կողմից անձեռնմխելի են:  

(2) Հայաստանի իրավասու մարմինները  պատշաճ կերպով հետամուտ կլինեն, որ ներկայացուցչության անդորրը չխախտվի որևէ անձի կամ անձանց խմբի կողմից, ովքեր կփորձեն չարտոնված մուտք գործել  ներկայացուցչության տարածք:
(3) Հայաստանի Հանրապետությունը ձեռք կառնի բոլոր անհրաժեշտ միջոցները, որպեսզի ներկայացուցչությունը ապահովված լինի անհրաժեշտ հանրային ծառայություններով:
(4) Հայաստանի Հարապետությունը  երաշխավորում է, որ ներկայացուցչությունը կարող է առանց վերահսկման կամ այլ միջամտության ուղարկել և ստանալ իր գործունեության հետ կապված պաշտոնական տեղեկություններ: 
(5) Եթե այլ բան նախատեսված չէ սույն Համաձայնագրում կամ  չի հանդիսանում ՄՔԶՄԿ-ի` որպես միջազգային  կազմակերպություն բացառապես ՄՔԶՄԿ-ին բնորոշ կանոններ և կանոնակարգեր մշակելու իրավասություն, ներկայացուցչության ներսում գործում են Հայաստանի Հարապետության օրենքները: 
ՀՈԴՎԱԾ 4
 ԱՆՁԵՌՆՄԽԵԼԻՈՒԹՅՈՒՆ ԻՐԱՎԱԶՈՐՈՒԹՅՈՒՆԻՑ ԵՎ ԱՅԼ ԳՈՐԾՈՂՈՒԹՅՈՒՆՆԵՐԻՑ
(1) Ներկայացուցչությունը ունի անձեռնմխելիություն իրավազորությունից և հարկադրանքի միջոցներից, բացառությամբ  
ա) Այն առանձին դեպքերի, երբ ներկայացուցչությունը բացահայտորեն հրաժարվում է  այդպիսի անձեռնմխելիությունից

բ) Երրորդ կողմի կողմից հարուցված քաղաքացիական այն գործերի, որոնք կապված են ներկայացուցչությանը պատկանող կամ ներկայացուցչության կողմից օգտագործվող ավտոմեքենայի վթարից առաջացած վնասների, կամ ավտոմեքենաների պահպանման, տնօրինման և օգտագործման հետ կապված կարգավորումների խախտման հետ: 
գ) Դատական իշխանությունների որոշման համաձայն, ներկայացուցչության  կողմից անձնակազմին պարտք մնացած աշխատավարձերի, վճարների կամ հատուցումների առգրավման դեպքերի;
(2) Ներկայացուցչության սեփականությունը և միջոցները անձեռնմխելի են ցանկացած վարչական և պայմանական դատական սահմանափակումներից: 
(3) Չխախտելով պարբերություն  (1) և (2),
ներկայացուցչության սեփականությունը և միջոցները, անկախ գտնվելու վայրից,  անձեռնմխելի են ցանկացած առգրավումից, բռնագրավումից, սեփականազրկումից և կալանքից:
ՀՈԴՎԱԾ 5
ՖԻՆԱՆՍԱԿԱՆ ՄԻՋՈՑՆԵՐԸ
 Սահմանափակված չլինելով ֆինանսական հսկողությամբ, կանոնակարգերով կամ որևէ տեսակի մորատորիումով՝ ներկայացուցչությունը կարող է
ա) բացել և տնօրինել բանկային հաշիվ ցանկացած արժույթով,
      բ) լիազոր ուղիների միջոցով գնել և ստանալ, պահել և տնօրինել ցանկացած արժույթ և արժեթղթեր
գ) փոխանցել իր ֆոնդերը, ավանդները և արժույթը մի երկրից մյուսը կամ մի երկրի ներսում և փախանակել իր մոտ եղած արժույթը ցանկացած այլ արժույթով: 
ՀՈԴՎԱԾ 6
ՀԱՐԿՈՒՄԻՑ և ՄԱՔՍԱՏՈՒՐՔԵՐԻՑ ԱԶԱՏՈՒՄ
(1) Ներկայացուցչության գույքը, շինությունները, եկամուտները և այլ սեփականությունը ազատվում են  հարկման բոլոր տեսակներից: 
Ներկայացուցչությանը մատակարարվող ապրանքների և ծառայությունների գների, ինչպես նաև վարձակալության հետ կապված վճարների մեջ ներառված անուղղակի հարկերի նկատմամբ կիրառվում են ՀՀ հարկային օրենսդրությամբ սահմանված հարկային արտոնությունները:
(2) Պաշտոնական գործունեության համար անհրաժեշտ  ապրանքները, ներառյալ ավտոմեքենաները և դրանց ավտոպահեստամասերը, ներմուծված կամ արտահանված ներկայացուցչության կողմից, ազատվում են մաքսատուրքերից և այլ վճարներից, եթե այդ վճարները չեն հանդիսանում պահպանման, տեղափոխման և այդ բնույթի ծառայությունների համար գանձումներ, ինչպես նաև ներմուծման և արտահանման վրա տարածվող տնտեսական արգելքներից և սահմանափակումներից:
(3) Ապրանքները, որոնք  ներմուծվել են  4-րդ պարբերությանը համապատասխան, Հայաստանի Հանրապետությունում ներկայացուցչության կողմից չեն կարող օտարվել կամ փոխանցվել երրորդ կողմին,  իրենց ներմուծման կամ ձեռք բերման օրվանից 2  3 տարվա ընթացքում: 
(4) Հայաստանի Հարապետույունը ներկայացուցչության յուրաքանչյուր ավտոմեքենայի համար  կտրամադրի դիվանագիտական համարանիշ, որով այն կտարբերակվի, որպես միջազգային կազմակերպության պաշտոնական մեքենա: 
ՀՈԴՎԱԾ 7
ՆԵՐԿԱՅԱՑՈՒՑՉՈՒԹՅԱՆ ԱՆՁՆԱԿԱԶՄԸ
1. ՄՔԶՄԿ-ն տեղեկացնում է արտաքին գործերի նախարարությանը ներկայացուցչության պաշտոնատար անձանց և անձնակազմի այյ անդամների անունների և գործառույթների մասին: 
2. Հայաստանի Հարապետությունը, համաձայն ՀՀ օրենսդրության, կտրամադրի ներկայացուցչության անձնակազմին և նրանց ընտանիքի անդամներին նույնականացման քարտեր՝ քարտատիրոջ լուսանկարով:  Այս քարտը համապատասխան ՀՀ իշխանությունների առջև կծառայի  որպես դրա կրողի անձը հաստատող փաստաթուղթ:
ՀՈԴՎԱԾ 8
ՆԵՐԿԱՅԱՑՈՒՑՉՈՒԹՅԱՆ ԱՆՁՆԱԿԱԶՄԻ ԱՐՏՈՆՈՒԹՅՈՒՆՆԵՐՆ 

ՈՒ ԱՆՁԵՌՆՄԽԵԼԻՈՒԹՅՈՒՆՆԵՐԸ
(1) Ներկայացուցչության անձնակազմը, Հայաստանի Հարապետության տարածքում կամ նրա անունից, կունենա հետևյալ արտոնությունները և անձեռնմխելիությունը՝ 
ա) Անձեռնմխելիություն իրավազորությունից իրենց կողմից արտահայտած գրավոր կամ բանավոր խոսքերի, և իրենց պաշտոնական պարտականությունների իրականացման ընթացքում կատարված բոլոր գործողությունների նկատմամբ: Այս անձեռմխելիությունը կգործի նույնիսկ եթե տվյալ անձը դադարել է լինել ներկայացուցչության անձնակազմի անդամ,
բ) Անձնական և պաշտոնական ուղեբեռի անձեռնմխելիություն առգրավումից և անձեռնմխելիություն պաշտոնական ուղեբեռի զննումից,
գ) Բոլոր պաշտոնական փաստաթղթերի, տվյալների և այլ նյութերի անձեռնմխելիություն,
դ) Ազատում հարկերից ՄՔԶՄԿ-ի կողմից նրանց  կատարված ծառայության դիմաց վճարվող աշխատավարձերի, դրույքաչափերի, վճարների, ներառյալ վարձատրությունների, հատուցումների, նպաստների և թոշակների նկատմամբ:  Սույն ազատումը տարածվում է նաև ներկայացուցչության անձակազմի ընտանիքներին տրամադրվող աջակցությանը, 
ե) Ազատում հարկման բոլոր ձևերից անձնակազմի և նրանց տնային տնտեսության մաս կազմող ընտանիքի անդամների կողմից` Հայաստանի Հանրապետության տարածքից դուրս գտնվող աղբյուրներից ստացված եկամուտների նկատմամբ,  
զ) Ազատում Ժառանգության և նվիրատվության հարկերից, բացառությամբ Հայաստանի Հանրապետության տարածքում գտնվող անշարժ գույքի նկատմամբ հարկից, այնքանով, որքանով դա բացառապես բխում է այն փաստից, որ  ներկայացուցչության անձնակազմի անդամը կամ նրա ընտանիքի անդամները բնակվում են կամ հիմնականում բնակվում են  Հայաստանի Հանրապետությունում: 
է) ազատում Էմիգրացիոն սահմանափակումներից և գրանցման ձևականություններից  իրենց և իրենց ընտանիքի անդամների համար,
ը) Առանց մաքսերի վճարման անձնական օգտագործման իրերի և մեկ ավտոմեքենայի ներմուծում;
թ) իրենց և իրենց ընտանիքի անդամների նկատմամբ պաշտպանություն և հայրենադարձության նույն հնարավորություններ, որոնք միջազգային ճգնաժամերի ժամանակ տրվում են Հայաստանի Հանրապետությունում հավատարմագրված դիվանագիտական առաքելությունների անձնակազմին 
(2) Սույն հոդվածի 1-ին մասի դ–ից ժ) կետերը չեն վերաբերում Հայաստանի Հանրապետության քաղաքացիներին:

ՀՈԴՎԱԾ 9 

ՄՔԶՄԿ ՓՈՐՁԱԳԵՏՆԵՐ
(1) Փորձագետները կօգտվեն սույն Համաձայնագրի 8-րդ հոդվածի 1-ին կետի ա); բ) և գ) կետերով սահմանված  արտոնություններից և անձեռնմխելիություններից
ա) արժույթի փոխանակման հնարավորություն, որ անհրաժեշտ է վարձատրությունների և վճարների փոխանցման համար, 
(2) Մուտքի արտոնագրերը, որոնք անհրաժեշտ կլինեն պաշտոնական այցելուների համար, կտրվեն հնարավորինս կարճ ժամկետում:
ՀՈԴՎԱԾ 10
ԱՐՏՈՆՈՒԹՅՈՒՆՆԵՐԻ ԵՎ ԱՆՁԵՌՆՄԽԵԼԻՈՒԹՅՈՒՆՆԵՐԻ ՆՊԱՏԱԿԸ
(1) Սույն Համաձայնագրով սահմանված արտոնություններն ու անձեռնմխելիությունները նպատակ չունեն ներկայացուցչության անձնակազմին կամ պաշտոնական այցելուներին տալու անձնական առավելություն: Նրանք շնորհվում են բացառապես ապահովելու, որ ներկայացուցչությունը հնարավորություն ունենա մշտապես անարգել իրականացնել իր պաշտոնական գործունեությունը, և որ անձինք, ում դրանք շնորհված են, ունեն լիարժեք անկախություն: 
(2) ՄՔԶՄԿ կհրաժարվի անձեռնմխելիությունից, երբ նա գտնում է, որ այդ անձեռնմխելիությունը կխանգարի արդարադատության պատշաճ իրականացմանը և դրանից կարելի է հրաժարվել առանց ՄՔԶՄԿ-ի շահերը վնասելու: 
ՀՈԴՎԱԾ 11
ՎԵՃԵՐԻ ԿԱՐԳԱՎՈՐՈՒՄ
Կողմերը լավագույնս ջանքեր կգործադրեն բարեկամաբար կարգավորելու համար սույն Համաձայնագրից բխող կամ դրան վերաբերող ցանկացած վեճ, տարաձայնություն կամ բողոք:  Եթե կողմերը ցանկանում են այդպիսի բարեկամաբար կարգավորում գտնել հաշտեցման միջոցով:
ՀՈԴՎԱԾ 12
 ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ

Կողմերի փոխադարձ համաձայնությամբ Սույն Համաձայնագրում կարող են կատարվել փոփոխություններ և լրացումներ: Ցանկացած ժամանակ Կողմերից յուրաքանչյուրի խնդրանքով դրա վերաբերյալ կանցկացվեն բանակցություններ: Այսպիսի փոփոխությունները և լրացումները կկատարվեն առանձին համաձայնության տեսքով, որը կկազմի սույն Համաձայանգրի անբաժանելի մասը և ուժի մեջ կմտնի նույն կերպ, ինչպես սույն Համաձայնագիրը:  
ՀՈԴՎԱԾ 13
ՈՒԺԻ ՄԵՋ ՄՏՆԵԼԸ, ԴԱԴԱՐԵՑՈՒՄ
Սույն Համաձայնագիրն ուժի մեջ է մտնում այն օրվանից, երբ  Հայաստանի Հարապետությունը դիվանագիտական ուղիներով գրավոր կծանուցի ՄՔԶՄԿ-ին, որ ուժի մեջ մտնելու համար անհրաժեշտ բոլոր ներպետական ընթացակարգերն ավարտված են:

Կողմերից յուրաքանչյուրը ցանկացած ժամանակ կարող է դադարեցնել սույն Համաձայնագրի գործողությունը` դիվանագիտական ուղիներով մյուս Կողմին գրավոր ծանուցելու միջոցով: Դադարեցումն ուժի մեջ կմտնի 180 օր ժամանակահատվածից հետո` սկսած մյուս Կողմի կողմից դադարեցման մասին գրավոր ծանուցումը ստանալու ամսվան հաջորդող ամսվանից: 
Ի վկայություն վերոշարադրյալի՝ ներքոստորագրյալ ներկայացուցիչները, լինելով պատշաճ կերպով լիազորված այս նպատակի համար, ստորագրեցին սույն Համաձայնագիրը:

Կատարված է ………… քաղաքում …….. թվականի …………. -ին՝ երկու բնօրինակով` յուրաքանչյուրը հայերեն և անգլերեն լեզուներով, երկու տեքստերն էլ հավասարազոր են:  Սույն Համաձայնագրի դրույթների մեկնաբանման տարբերության դեպքում նախապատվությունը կտրվի անգլերեն տեքստին:
	Միգրացիոն Քաղաքականության Զարգացման միջազգային կենտրոնի (ICMPD) կողմից 
Փիթեր Ոիդերման 
Գլխավոր տնօրեն
	Հայստանի Հանրապետության Կառավարության կողմից




